
· Bartja e energjisë në zinxhirin dhe në rrjetin e të ushqyerit - 
Gjithçka fillon me dritën e diellit pasi që energjia diellore është burim kryesor i energjisë për organizmat e gjallë në tokë duke filluar nga bimët.Bimët e prodhojnë vetë ushqimin e tyre, duke përdorur energjinë diellore gjatë procesit të fotosintezës dhe janë prodhuesit e vetëm të ushqimit në natyrë.Të gjitha gjallesat kanë nevojë për ushqim që të marrin energjinë e nevojshme për të jetuar.Zinxhirët ushqimorë dhe rrjetat ushqimore fillojnë me bimët, të cilat quhen prodhues.Kafshët nuk e prodhojnë vetë ushqimin. Ato duhet të hanë diçka që të marrin energjinë që iu nevojitet.Energjia në formë ushqimi konkretisht në glukozë e krijuar nga bimët vazhdon të qarkullojë dhe një pjesë e energjisë përdoret nga kafshët, pjesa e mbetur e energjisë kalon përgjatë zinxhirit dhe rrjetës ushqimore.Për të kuptuar kalimin e energjisë përgjatë zinxhirit dhe rrjetë ushqimore, mund të përdorim piramidën numerike.Piramida numerike tregon sa bimë ose kafshë ndodhen në çdo nivel.Ajo tregon sa bimë ose kafshë duhen për të ushqyer kafshët në çdo nivel të piramidës.Piramida numerike jep informacion edhe për sa energji kanë nevojë kafshët në secilin nivel.Piramida numerike tregon se sa bimë ose sa kafshë nevojiten për të ushqyer çdo pjesmarës në zinxhir të ushqyerit.Piramida na tregon se duke u ngjitur lart, numri i gjallesave në çdo nivel zvogëlohet.Le të shohim edhe një herë nga afër sa i rëndësishëm është rrezatimi diellor për fillimin e rrjedhjes së energjisë.Procesi gjatë të  cilit bimët prodhojnë ushqim duke përdorur energjinë e diellit, ujin dhe dioksidin e karbonit quhet fotosintezë.Bimët përdorin dioksidin e karbonit që marrin nga ajri dhe ujin që thithin nga toka për të  prodhuar glukozën.Bimët kanë nevojë për glukozën.Ato e përdorin atë si ushqim për t'u rritur.Ato gjithashtu lëshojnë në ajër oksigjenin, i cili shërben për frymëmarrjen e njerëzve.Një pjesë e energjisë e krijuar nga bimët qarkullon nëpër zinxhir ushqimorë si energji ushqimore dhe vazhdon të përdoret nga pjesmarësit tjerë në zinxhir ushqimorë dhe përqindja e saj zvogëlohet në çdo nivel te piramidës ushqimore.Energjia e cila lëviz nëpër zinxhir ushqimorë njihet edhe si energji qarkulluese.   Energjia bartet nga dielli tek bimët ku deponohet energji kimike. Energjia kimike bartet kur qeniet e gjalla konsumojnë qeniet tjera të gjalla.Një pjesë e kësaj energjie të deponuar bartet në mjedisin e jashtëm rrethues si forma tjera të energjisë, veçanërisht si energji e nxehtësisë.                                                                                   Nxënësit mund t'i ndjekin linqet në vazhdim:https://m.youtube.com/watch?v=BoBtlFbTVv8&t=51shttps://m.youtube.com/watch?v=wCI47dRnzbw
Detyranë faqe 80.Përgjigjet duhet të bëhen në word format apo formë tjetër dhe nxënësit t'i dërgojnë në e-mailin tim .
